
Isumaginninnermut Naalakkersuisoq 
Medlem af Naalakkersuisut for Sociale Anliggender

Inatsisartunut ilaasortaq Malik Berthelsen, 
Siumut 
 
 

Naalakkersuisunut  Apeqqut:  1.  UtoqqalinermiNaalakkersuisunut  apeqqut: 
Utoqqalinermi  pensionisiamik  saniatigut  pensionisiaat  nikisinngikkaluarlugit 
annerpaamik  isertissinnaasaata  56.000kr.-usut  qaffanneqarsinnaanerat 
Naalakkersuisut isumaliutigisinnaanerlugu?

2.Qallunaat  Nunaanni   pitsaanerusumik  soraarnerusutisiaqartitaaneq 
pissutigalugu  Nunatsinniit  Qallunaat  Nunaannut  nuuttartut  qassiunersut 
kisitsisitigut ilisimaneqarnerlutik?

Naalakkersuisut utoqqalinermi pensionisiaqartut pillugit apeqquteqarnerit qujassutigaat

Apeqqummut siullermut tunngatillugu ilisimatitsissutigisinnaavara, 2007-mi pensionisiat 
aningaasartaat malunnaatilimmik qaffaavigineqarsimammata, kiisalu akit nikerarnerinut 
pensionisiat  naleqqussarneqarsinnaanerat  atuutilersinneqarsimalluni.  Aammattaaq 
utoqqalinermi pensionisiat qaffaassutissaannut killissarititaq annertusineqarsimammat. 

Naalakkersuisut  Akileraartarnermut  Atugarissaarnissamullu  ataatsimiititaliarsuarmik 
pilersitsinikuupput, taakku misissueqqissaartussaapput innersuussuteqarlutillu, ilaatigut 
qanoq  ilillugu  qulakkeerneqarsinnaanersoq  aningaasat  ikiorsiissutit  tunniuttakkat 
nammineq  sulinermi  akissarsiaqarnissamut  taartaaginnarnissaat 
pinaveersaarneqarnissaa.

Akileraartarnermut  Atugarissaarnissamullu  ataatsimiitsitaliarsuup  sulinini  februarimi 
2011-mi  naammassissavaa,  tamatuma  kingorna  Naalakkersuisut  iliuusissanik 
siunissamut  sammisunik  isumaliuuteqassapput.  Taamaammat  Naalakkersuisut 
maannakkorpiaq allannguinissanik pilersaaruteqanngillat  

Apeqqutip  aappaanut  tunngatillugu  ilisimatitsissutigisinnaavara,  utoqqalinersiallit 
Kalaallit Nunaanniit Danmarkimut nuuttarnerat pillugu kiisalu nuunnermut pissutaasunik 
paasissutissanik  misissuinernilluunniit,  ilisimasagut  malillugit 
saqqummersitsisoqarsimanngimmat. 

